Nafarroako Parlamentuko Mahaiak, 2017ko ekainaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroako Enpresa Korporazio Publikoak parte hartzen duen enpresa publikoetako administrazio kontseiluen osaerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko ekainaren 26an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista talde parlamentarioari atxikitako Guzmán Garmendia Pérezek, Legebiltzarreko Erregelamenduan ezarritakoaren babesean, honako galdera hau aurkezten du, Osoko Bilkuran ahoz erantzun dakion:

Nafarroako Enpresa Korporazio Publikoa Nafarroako Foru Komunitatearen beharrizanei erantzun bat ematen saiatzen da, Nafarroako Gobernuko departamentuei zerbitzu ematen dieten enpresa publikoen sare baten bitartez. Horretarako, entitate horien arlo exekutiboaren esparruan, horien administrazio kontseiluak eratu dira, eta horiek dira finean kudeaketari buruzko erabakiak hartu behar dituztenak.

Nafarroako Gobernuaren ustez, Nafarroako Enpresa Korporazio Publikoak parte hartzen duen enpresa publikoetako administrazio kontseiluen osaera egokia al da bere helburuak lortzeari begira?

Iruñean, 2017ko ekainaren 20an

Foru parlamentaria: Guzmán Garmendia Pérez

